
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 6 – Uitgawe 11/2009 – Woensdag 25 Maart 2009 – ngkn@iway.na
Staak asb versending van Feldmuis




Teken my asb in op Feldmuis
	In hierdie uitgawe...


	1Sondag Onder die Kameelboom 

1Michelle-huis wil gemaklike laaste dae gee 

2Okahandja soek ‘n dominee 

2Ek is jammer, Festus 

2Okahandja soek ‘n dominee 

3JONK Live Namibië 

3Maties soek sistematiese teoloog 

3Cathy Viljoen sing op Rehoboth 

3Ons bid vir die wêreld 

	Hulle verjaar...

· Theresa Olivier (Swakopmund): Donderdag 26 Maart; 064-461151; manus@swakop.com 

· Teresa Peens (Maltahöhe): Vrydag 27 Maart; 063-293063; giepie@iway.na 
Julle sê...
Die kort en die lank is dit was geweldig bemoedigend om die kerk as verband te kon ervaar. Baie dankie daarvoor. – Berrie (nav sy ervaring met die Michele-huis. Lees ook Ek is jammer, Festus.)
Vakature: Okahandja

Die Kerkraad van Okahandja wag tot 5 April die CV’s in van dominees wat hulle vir die vakature wil bekendstel. Navrae kan gerig word aan die skriba (+264 62 501231, ngkokh@iafrica.com.na); Hardus Maritz (+264 81 129 0577); Hannes Kellerman (+264 81 277 5419); ds André Theron (+264 81 231 7053).



	Totsiens, Fanie!
Fanie Schoeman (Keetmanshoop) het die beroep na Augrabies aanvaar. Die Schoemans trek ná 23 jaar wortels op uit Namibië. Ons verlies is Noord-Kaap se wins. Groetnis, Fanie! En mooi loop.

	Geluk, Hennie & Este

Hennie word pa! Henry William Burden is Dinsdag 24 Maart 2009 om 11:40 gebore.  Hy is 50cm lank en weeg ’n stewige 3,5kg.   Este en seun sterk goed aan.


Sondag Onder die Kameelboom
  TC "Sondag Onder die Kameelboom" \f C \l "1" 
Die kerk van Christus, so glo ons, het ’n unieke rol om te speel met betrekking tot die samelewing. Daarom durf die kerk nie stilbly op die politieke front nie – al is hierdie speelveld ook hoe doringrig. God se kinders moet die waarheid van die Bybel ook hiér laat hoor. Sondag waag ons dit om te praat oor politieke onverdraagsaamheid wanneer ons Onder die Kameelboom inskuif. Skakel Sondagmiddag om 12:00 in op Kanaal 7 vir hierdie radio-inisiatief van die NGKN. 
Na inhoud 
Michelle-huis wil gemaklike laaste dae gee TC "Michelle-huis wil gemaklike laaste dae gee" \f C \l "1" 
Kom ons maak afhanklike bejaardes en terminal siek mense se laaste dae op aarde vir hulle so gemaklik as moontlik. Met hierdie doel voor oë het die gemeente Walvisbaai-Noord geboorte gegee aan die Michelle-huis – ’n unieke diakonale projek wat direk aan die gemeente gekoppel is, maar tog ook soos ‘n besigheid bedryf sal word. 

Nadat hulle ‘n huurhuis in Walvisbaai gevind het wat geskik is vir die projek, het die gemeente hulle spoedig vasgeloop in burokratiese rompslomp rondom die registrasie daarvan by die relevante owerhede. Intussen moet hulle begin huur betaal vir die perseel – iets wat uiteraard ekonomiese uitdagings op hulle pad geplaas het.
Via die Sinodale Kantoor in Windhoek is die saak onder die breër kerk se aandag gebring, met goeie gevolg. “Ons het die laaste twee dae reeds ‘n  maand se huur in kontant ontvang, 'n onderhoud oor Kanaal 7 en verdere blootstelling wyer as net Namibië,” vertel Berrie Holtzhausen, die plaaslike dominee. Hy is ook betrokke by GSG (Gemeente Sonder Grense), ‘n internet gemeente. Nadat hy die nood ook hier bekend gemaak het was die reaksie oorweldigend, vertel Berrie. “Ons het ongeveer N$40,000 vanuit GSG ontvang. Die grootste gedeelte daarvan vanuit SA.”
Na verwagting begin hulle 1 April gereed maak vir die inspeksie en aansoeke by die staat. “En dit is nie 'n April fool joke nie!!” sê Berrie.
Na inhoud
Ek is jammer, Festus TC "Okahandja soek ‘n dominee" \f C \l "1"  TC "Ek is jammer, Festus" \f C \l "1" 
· Berrie Holtzhausen (berrie.holtzhausen@gmail.com) 

Ek is vreeslik jammer, Festus ... ek is opreg jammer vreemdeling, skoonmaker, broer van….?, vriend van….? Ek het nie geweet hoe en wat. Wat ek geweet het,  het ek regtig probeer!


Dit was my woorde gister middag so 13h30 en die woorde wat deur my kop gemaal het toe ek uiteindelik laasnag tot ruste kom en gaan le het. Kom ek vertel julle van Festus en van Maandag 16 Maart in my lewe. 

 
My dag het gewoon begin en stadig maar seker ontvou in ‘n dag van wanhoop, want ... die droom om Michelle-huis te open, ‘n huis waar ons as gemeente bejaardes, gestremdes en terminal siekes kan versorg, werk kan skep en mense sonder werk ‘n paar dollar kan bied terwyl hulle indiens opgelei word om bogenoemde mense te versorg. Hierdie droom het in skerwe gele vanwee die ‘redtape’ van die burokrasie wat onoorbrugbaar begin lyk het.

 
En toe ek die huis instap vir middag ete vind ek Poppie besig om rond te bel opsoek na ‘n ambulans. Hoekom? Vra ek. Want in die woonstel agter ons lê een van die skoonmakers ernstig siek. Gaan kyk jy solank, vra sy my. Sy medewerkers het buite verdwaas rondgestaan. Toe ek in die kamer instap en ‘n man langs die bed sien sit met sy gesig plat voor hom op die mat, het ek besef dat hy nie net siek is nie. Met die neerlê op die mat kon ek duidelik hoor hoe hy sy laaste asem [ of vasgekeerde laaste ‘asem’] uitblaas. Met die hulp van die buurvrou het ons na twintig minute se hartmassering en kunsmatige asemhaling besef dat hy reeds dood is.

 
21 Jaar oud, fris, gesond op die oog af, en al wat ek kon doen is om te sê: I am so sorry my boy. Ken jy die gevoel van magteloosheid; van : Ek het verloor teen die dood, ek kon nie help, nie red nie; en toe sy broer en suster instap: Ek kon nie vir hulle hoop gee nie? Ken jy dit???

 
En bonop: Ek het my vasgeloop in wette en regulasies omdat ek durf droom het dat siek mense, oumense, gestremde mense tog gehelp kan word deur mediese ‘gestremdes’ soos ek. Is dit nie ‘n ongelooflike kontras nie. ‘n Jong, gesonde , fris jongman kon ek nie help nie, omdat ek nie die kennis en toerusting gehad het nie en die dood skielik en vernietigend was. Ander vir wie die dood ‘n langsame en uitgerekte lydingsproses is en omring is met goeie mediese gekwalifiseerde mense. Mense wat my graag sal wil bystaan om diegene te help. Omring deur mense wat die regte toerusting en finansies tot ons beskiking stel, sodat ons laasgenoemdes kan bystaan, om waardig en afskeidnemend te kan sterf,  mag ek nie help nie, want wette en regulasies verhoed my. 

 
Maar die beker is mos gelukkig altyd halfvol. Dit is Festus se gesig, daardie halfoop oe wat by my spook en my nie gisteraand toegelaat het om te gaan slaap nie ... nie voordat ek ‘n e-pos geskryf het en dit aangestuur het na die algemene sekretaris van die NGK in Namibië, wat my belowe het hy sal die brief Dinsdag oggend uitstuur. 

EK IS JAMMER FESTUS DAT EK JOU NIE KON HELP NIE…….!!
DANKIE FESTUS DAT JY MY GEHELP HET……….!!!!     

Na inhoud
Dis Hodygos! TC "Dis Hodygos!" \f C \l "1" 
Julie se predikante-konferensie sal op Hodygos gehou word. Sê wie? Sê die dominees!


Nie minder nie as 71% van die dominees het deelgeneem aan die stemming oor of die konferensie op Hodygos of Rock Lodge aangebied moet word. ’n Oorweldigende 86,7% van hierdie respondente kies Hodygos.


Dalk verwoord Manus se kommentaar meer van die dominees se sentimente: “My voorkeur bly Rock Lodge, maar dit is net vir die “beter” slaapplek, kos van Hodygos is 100%, meer as wat ek by huis sou eet in elke geval.”


Dankie, Kollegas, vir julle deelname aan hierdie besluitneming. Sorry vir die 4 ouens wat vir Rock Lodge gestem het. Hoop nie julle gaan nou wegbly nie!
Na inhoud
Okahandja soek ‘n dominee TC "Okahandja soek ‘n dominee" \f C \l "1" 
Okahandja-gemeente is vakant en die kerkraad is besig om dinge gereed te kry om ’n beroep uit te bring. Dit volg op verwikkelinge wat daartoe gelei het dat Johan Lötter nog nooit in die gemeente bevestig is nie.

Toe die gemeente hom op 24 Februarie verlede jaar verwelkom het, was Johann nog net met ’n tydelike werk-visum in die land. Ons het nog gewag op sy werkpermit. Op dáárdie stadium was dit die gebruik om nie ’n dominee te bevestig voordat die werkpermit nie goedgekeur is nie. (Vanweë die lang tydsverloop wat sedertdien voorgekom het om permitte te kry, is die beleid sedertdien gewysig.) Johann se bevestiging het egter ook nie plaasgevind nadat die werkpermit-situasie beredder is nie.

Nadat hy einde verlede jaar getroud is, het sy persoonlike omstandighede verander. In die bestuur dáárvan, het dit aan die lig gekom dat daar ’n klompie kerkregtelike oorsigte was in die hantering van sy beroep na Okahandja. Benewens die feit dat hy nog nie kerklik bevestig is nie, blyk dit toe dat hy ook nooit skriftelik op die beroep geantwoord het nie. Dit alles het daartoe gelei dat die Oostelike Ring in oorleg met Johann en Okahandja se Kerkraad, die beroep nietig verklaar het. Kerkregtelik is Johann dus steeds ’n beroepbare predikant.


Gelukkig het al hierdie onderhandelinge, waarin Jan Woest ’n deurslaggewende fasiliterende rol gespeel het,  in baie goeie gees verloop. Die verhoudinge is nie versuur nie.
Na inhoud
JONK Live Namibië TC "JONK Live Namibië" \f C \l "1" 
Van 27 tot 29 Mei gaan die Hoofstad dreun met ’n jeug-fees soos min! JONK Live Namibië, ’n uitvloeisel van die JONK Live-konsert wat verlede jaar in Pretoria gehou is, is gerig op alle jonges – van Graad 1 tot werkende jongmense. Dit sal die vorm van ’n Jeugweek aanneem terwyl Louis Britz en Luidkidz se musiekgroep sal sorg dat dinge behoorlik gebeur!

Volgens Hennie Burden, predikant van Windhoek-Wes en organiseerder van JONK Live Namibië, sal die vroeë middae van die fees toegespits wees op die kleintjies van Grade 1 tot 4. Die laat-middae se program sal weer op die Graad 5 tot 7’s afgestem wees terwyl die tieners en werkende jonges dit in die aande sal kan uitkap. Die geestelike inset by die geleentheid sal rondom die tema van dissipelskap draai.

JONK Live Namibië word by die Windhoek-Wes gemeente aangebied, maar is bedoel vir alle jonges van oor die land. Navrae kan aan Hennie gerig word by 081 1228113 of hennie@ngwes.com .
Na inhoud
Maties soek sistematiese teoloog TC "Maties soek sistematiese teoloog" \f C \l "1" 
Die Universiteit van Stellenbosch het ’n vakature vir ’n professor / mede-professor / senior lektor in Sistematie Teologie bekend gemaak. Pligte behels voor- en nagraadse onderrig, hoëvlak nagraadse studiebegeleiding, ontwikkeling en bedryf van navorsingsprogramme binne die konteks van Sistematiese Teologie, lewering van navorsingsuitsette in die vorm van verslae, referate, artikels en monografieë, die bywoon van sowel nasionale as internasionale vakkongresse en simposia, ontwikkeling van sowel nasionale as internasionale netwerke en vennootskappe, betrokkenheid by die kerk in al die vorme, versekering van die praktiese relevansie van modules binne kerklike en samelewingsverbande en betrokkenheid by die algemene funksionering, bestuur en administrasie van Sistematiese Teologie binne die Fakulteit en Universiteit.


Die suksesvolle kandidaat het ’n Doktorsgraad in Sistematiese Teologie (Dogmatiek), bewese kundigheid in Gereformeerde Dogmatiek, akademiese taalvaardigheid in beide Afrikaans en Engels en kennis van en deelname aan die kerklike lewe in Suid-Afrikaanse/Afrika-konteks.

Diensaanvaarding is 1 Junie 2009 of so gou as moontlik daarna en aansoeke sluit op 31 Maart 2009.
Navrae: Dr Robert Vosloo, Voorsitter: Dissiplinegroep Sistematiese Teologie en Ekklesiologie 
by 00 27 21 808 3256  e-pos: rrvosloo@sun.ac.za
Na inhoud
Cathy Viljoen sing op Rehoboth TC "Cathy Viljoen sing op Rehoboth" \f C \l "1"  
Op Sondag 12 April 2009 tree die bekende sangeres Cathy Viljoen op by ’n Gospel Show op Rehoboth. Dit is ’n inisiatief van die Rehoboth Distrikskomitee vir Ouerpersone met die bedoeling om geld in te samel vir die senior burgers van Rehoboth. Verrigtinge begin om 18:00 die middag in die Kaptein Hermanus van Wyk Gedenksaal op Rehoboth en toegang beloop N$30,00. Nadere besonderhede kan by mnr Lukas de Klerk, voorsitter van die komitee, verkry word by 081 213 5095.
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World 
Sjina 9 573 000 vk. km. Bevolking 1,330,044,544 (Julie 2008 beraming). Derde grootste land ter wêreld, met die grootste bevolking van enige nasie. Ryke geskiedenis wat dateer uit 221 vC! Verskeie opeenvolgende dinastieë het vir ryk kulturele ontwikkeling gesorg. Op 12 Februarie 1912 word die Qing / Ching dinastie vervang met ‘n Republiek. Die word na die kommunistiese sukses onder Mao vervang op 1 Oktober 1949 met die sg Peoples Republic - ‘n eufemisme vir kommunistiese republiek. Groot omwentelinge volg, die Kumingtan of nasionalitiese beweging wyk uit en vestig op die eiland Formosa wat herdoop is na Taiwan. Die word tot vandag deur die Chinese as deel van China gesien as ‘n provinsie. Beide Macao en Hong Kong wat eens per ooreenkoms uitgesluit was van kommunistiese China is in die afgelope paar jaar ingelyf na die verstryking van die ooreenkomste. Die era onder Mao was destruktief met een na die ander beleidsrigting wat die land se ekonomie en intellektuele ontwikkeling verwoes. Hieronder was die sg Kulturele Rewolusie (1966-76) waarskynlik die mees destruktiewe. 20 miljoen plus laat die lewe en alle leiers wat nie kommunisties was nie, is uitgewis, waaronder alle intellektueles, geestelike leiers van elke soort. In die 1980s het daar verskuiwings gekom. Mao was nie meer daar nie en algaande het die beleid meer gematigd geraak. Vrye mark ekonomie op beperkte skaal is onder Deng ingestel en het ‘n omwenteling veroorsaak. Tussen 1980 en 2000 het die ekonomie vervierdubbel in BBP. Teen die einde van 1993 is verdere verslapping in kommunistiese beheer aangekondig wat verdere groei gestimuleer het. Tans die tweede grootste ekonomie in die wêreld. Daar is ook negatiewe gevolge - die grootste hiervan is ekologiese rampe en onverantwoordelike optrede deur nyweraars, asook groter wordende probleme t o v die bevolking wat ontwortel raak as gevolg van nywerheidsontwikkeling. Voedselsekerheid is besig om ‘n probleem te word. Groter persoonlike vryhede is ook geleidelik toegelaat, bewegingsvryheid en selfs beperkte vryheid van assosiasie word toegelaat. Stede: (bevolking in miljoene) Hoofstad: Beijing 10.8; Shangai 13.3; Tianjin 8.8, Chongqing 2.9, Guangzhou 3.5, Shenyang 4.4; Wuhan 3.6, Nanjing 2.4 met nog 34 ander met 1 miljoen plus inwoners. Geloof: Groot beperkinge op geloofsuitdrukking. Kommuniste steeds besig om dit te probeer wis, maar daar is groot beweging onder die mense in soeke na sin wat groter openheid vir geloof meebring. Nie-Gelowig 59.1%; Chinese gelowe: 27%; Boeddiste: 3%; Animiste: 2.4%; Muslim: 2.4%; Christen: 6.1%, met 7,7% groei per jaar. 

Loof die Here vir: * Die oorlewing en groei in die Kerk in Sjina was een van die grootste gebeurtenisse in die 20 e eeu. 

* Die groei in die kerk sedert 1977 het geen gelyke in die geskiedenis nie. Die 1,266,000 Protestantse lidmate en 1.8 milj. meelopers in 1949 het gegroei na 17 milj lede en 26 milj meelopers teen 2000, tesame met ‘n geskatte 45 milj gelowiges in Huiskerke. Die Katolieke groei van 3 milj tot 12 milj. 

* Die Atiëstiese leiers het onwetend instrumente in die hand van God geword om die weg te baan vir groei - deur hulle pogings om van alle gelowe ontslae te raak - het hulle bygeloof en ander struikelblokke vir die evangelie uit die weg geruim! Daarby het hulle wandade mense gedryf om te soek na waarheid en sin. Deng se pogings om die destruktiewe beleid van Mao om te keer het groter vryhede gebring wat verder die evangelie se verspreiding bevorder het. 

* Die openlike mislukking van kommunisme en praktyke oor 45 jaar heen het verder bygedra tot ‘n klimaat waarin die evangelie kan gedy. Die kerk van die Here Jesus is tans groter in Sjina as die kommunistiese party! 

* Die geloofsgetrouheid van Christene onder vervolging het baie bygedra daartoe dat die Evangelie vertrou word vandag, tesame met liefdevolle getuienis van gewone gelowiges het ‘n groot impak gehad. 

* Die media het ‘n groot bydrae gelewer in die verspreiding van die evangelie - veral radio uitsendings en tans ook die internet. 

Tree in vir * Eenheid onder gelowiges en dat valse leringe sal wegval;

* Opgeleide leiers en die opleiding van bestaande leiers, die tekort beperk die groei van die kerk tans

* Beskerming van gelowiges en veral geestelike leiers teen vervolging - wat steeds algemeen voorkom. 

* Dat die Here die kommunistiese leiers sal aanraak met Sy Gees van Waarheid en hulle sal verander sodat die evangelie vrylik verkondig kan word. 

* Sendelinge wat die land kan ingaan - veral mense wat na Sjinees en ander tale vertalings kan maak. * Vir families. Die Een-Kind beleid was drakonies en het allerlei negatiewe uitwasse - bid vir die herstel van mense verhoudings en veral vir gesonde families. 

* Sjina is gekonfronteer met ekologiese krisisse op vele fronte, besoedeling van die lug en water is heeltemal buite beheer. Ontbossing met al die negatiewes daarvan, asook probleme om menslike afval te hanteer, maak dit ‘n ekologiese tydbom. Bid vir wysheid en dat die staat rigting sal gee in die beter hantering van die omgewing.  
Na inhoud 

Giggel TC "Giggel" \f C \l "1" 
NOG BLAPSE IN KERKBLAADJIES

· Me Charlene Mason van die Metodiste gemeente het vir ons "I will not pass this way again" gesing, wat ons almal groot vreugde verskaf het. 
· Volgende Donderdag is daar oudisies vir die kerkkoor. Kom gerus as jy niks aan het nie. 
· Die lae selfbeeld-ondersteuningsgroep vergader Donderdagmiddag om 15:00 in die sysaal. Gebruik asseblief die agterdeur. 
· Barbara is nog in die hospitaal vir bloedoortappings. Sy sukkel om te slaap, en het kassette van pastoor Jack se preke gevra. 
· Die pastoor gaan sy afskeidspreek lewer, waarna die koor gaan sing "O blye dag".

Na inhoud
Met Feldstraat-liefde
Die Feldmuis
Kuier ook op ons webblad 
	Het jy ’n bydrae te maak vir Feldmuis? 

	Praat met hom per epos by Feldmuis-interaktief of sms na 081 127 1608. 

	Anonimiteit word gewaarborg vir wie dit verkies.

